
Shri Krishnamuktakam

ಶ್ರೀಕೃಷ್ಣಮುಕ್ತಕಂ

ಉದೇತು ಹೃದಯಾಕಾಶೇ ಮಮ ಹೇರಂಬಭಾಸ್ಕರಃ .
ಉತ್ಸಾಹಕಮಲೋಲ್ಲಾಸಂ ಕುರ್ವನ್ ವಿಘ್ನಹಿಮಂ ನುದನ್ ..

ಅಭ್ಯರ್ಥಿತಃ ಕಮಲಜೇನ ಭುವೋಽಪನೇತುಂ
ಭಾರಂ ಬಭೂವ ವಸುದೇವಸುತೋಽದ್ಭುತಾಂಗಃ .
ತಾತೇನಯೋ ವ್ರಜಮನೀಯತ ಕಂಸಭೀತ್ಯಾ
ಕೃಷ್ಣೋಽವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 1..
ನಂದೇನ ನಂದನಧಿಯಾ ಕಿಲ ರಕ್ಷ್ಯಮಾಣೋ
ಯಃ ಪೂತನಾಮನಯದಂತಿಕಮಂತಕಸ್ಯ .
ವಾತ್ಯಾಸುರಂ ಚ ಶಕಟಂ ತು ಪದಾ ಬಿಭೇದ
ಕೃಷ್ಣೋಽವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 2..
ಮಾತ್ರೇ ಪ್ರದರ್ಶ್ಯ ಭುವನಂ ವಿವೃತೇ ನಿಜಾಸ್ಯೇ
ಗರ್ಗೇಣ ನಾಮನಿ ಕೃತೇ ಸಹ ಪೂರ್ವಜೇನ .

ಜಹ್ನೇ ಮನಾಂಸಿ ಚರಿತೈತ್ರೇರ್ವ್ರಜವಾಸಿನಾಂ ಯಃ
ಕೃಷ್ಣೋಡವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 3..
ದುಶ್ಚೇಷ್ಟಿತೇನ ಬತ ಸಂಯಮಿತೋ ಜನನ್ಯಾ
ಪಾಶೈರುಲೂಖಲಉಪಾಸಕಲೋಕನಿಘ್ನಃ .
ಭಂಕ್ತ್ವಾರ್ಜುನೌ ಧನದಜಾವವತಿ ಸ್ಮಯೋ ವೈ
ಕೃಷ್ಣೋಽವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 4..
ಗೋವರ್ಧನಂ ಗಿರಿವರಂ ಸಮುಪೇತ್ಯ ವತ್ಸಾನ್
ಸಂಚಾರಯನ್ ಸಹಬಲಸ್ತದುಪತ್ಯಕಾಸು .

ಯೋ ವತ್ಸದಾನವಮಹನ್ ಬಕದಾನವಂ ಚ
ಕೃಷ್ಣೋಽವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 5..
ಗೋಪಾಭಿಕಾನಜಗರೋದರಸಂಪ್ರವಿಷ್ಟಾನ್
ದೃಷ್ಟ್ವಾ ಸ್ವಯಂ ಪ್ರಸಭಮೇತ್ಯ ಗಳೇ ಪ್ರವೃದ್ಧಃ .
ಪ್ರಾಣೈರ್ವಿಯೋಜ್ಯ ದಿತಿಜಂ ಸ್ವಜನಾನಪಾದ್ಯಃ
ಕೃಷ್ಣೋಽವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 6..

ಶ್ರೀಕೃಷ್ಣಮುಕ್ತಕಂ

ಬ್ರಹ್ಮಾಣಮಾಶು ಪರಿದರ್ಶಿತಯೋಗಮಾಯೋ
ಯೋಽಮೂಮುಹತ್ ಕೃತವಯಸ್ಯಕವತ್ಸಸಂಘಃ .
ಪ್ರೀತಶ್ಚ ಯಃ ಸಪದಿ ಸಂಸ್ತುವತೇ ಚ ತಸ್ಮೈ
ಕೃಷ್ಣೋಽವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 7..
ಪೌಗಂಡಕಂ ವಯಉಪೇತ್ಯ ಮನೋಜ್ಞವೇಷೋ
ವೃಂದಾವನೇ ತು ಪಶುಪೈಃ ಸಹ ಚಾರಯನ್ ಗಾಃ .
ಯೋಽಹನ್ ಬಲೇನ ಸಹ ಧೇನುಕದೈತ್ಯಮುಗ್ರಂ
ಕೃಷ್ಣೋಽವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 8..
ಕ್ರೀಡನ್ ವನೇ ಸಹೃದಯೈಃ ಸಹ ಗೋಪವೇಷಂ
ಜ್ಯೇಷ್ಠೇನ ಯಃ ಸಪದಿ ಧಾತಿತವಾನ್ ಪ್ರಲಂಬಂ .

ಮುಂಜಾಟವೀಮುಪಗತೋಽಗ್ನಿಭಯಾದಪಾತ್ ವಾನ್ .

ಕೃಷ್ಣೋಡವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 9..
ಯಃ ಕಾಲಿಯಸ್ಯ ಗರುಡಸ್ಯ ಕಲಿಂದಜಾಯಾಃ
ಕಾಲುಷ್ಯಮೇಕಪದ ಏವ ಪದಾ ಜಹಾರ .

ವಹ್ನಿಂ ಸಮಂತತ ಉಪಾಗತಮಾಪಿಬದ್ಯಃ
ಕೃಷ್ಣೋಽವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 10..
ಯೋಯಜ್ಞವಿಘ್ನಕುಪಿತೇಂದ್ರನಿಯುಕ್ತಮೇಧೈ-
ರುತ್ಸೃಷ್ಟವಾರಿಪರಿಪೀಡಿತಮಾತ್ಮನಾಥಂ .

ಗೋಗೋಪವೃಂದಮವಿತುಂ ಧೃತವಾನ್ಮಹೀಘ್ರಂ
ಕೃಷ್ಣೋಽವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 11..
ಇಂದ್ರೇಣಯೋ ಗತಮದೇನ ಕೃತಾಭಿಷೇಕೋ
ಗೋವಿಂದ ಇತ್ಯಭಿಹಿತಸ್ತ್ರಿದಶೈಸ್ಸಮೇತೈಃ .
ನಂದಂ ಜಲೇಶಪುರನೀತಮುಪಾನಯದ್ಯಃ
ಕೃಷ್ಣೋಽವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 12..
ಯಃ ಪೃಷ್ಟನಂದವಚಸಾ ಗತಮರ್ತ್ಯಬುದ್ಧೀನ್
ಸ್ವಸ್ಮಿನ್ಯಥಾರ್ಥಮವಗಂತುಮುದೂಢವಾಂಛಾನ್ .

ಆತ್ಮಸ್ವರೂಪಮವಬೋಧಯತಿ ಸ್ಮ ಗೋಪಾನ್
ಕೃಷ್ಣೋಽವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 13..
ವೃಂದಾವನೇ ಚರತಿ ಚಂದ್ರಕರಾಭಿಮೃಷ್ಟೇ
ವೇಣುಸ್ವನಶ್ರವಣಮೋಹಿತವಲ್ಲವೀಭಿಃ .
ರಾಸೋತ್ಸವಂ ವ್ಯತನುತಾಖಿಲಮೋಹನಂಯಃ
ಕೃಷ್ಣೋಽವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 14..

ಶ್ರೀಕೃಷ್ಣಮುಕ್ತಕಂ

ಯಃ ಶಂಖಚೂಡಮವಧೀದಬಲಾ ಹರಂತಂ
ವ್ಯೋಮಂ ಚ ಗೋಪಗಣಮದ್ರಿಗುಹಾಂ ನಯಂತಂ .

ನಂದಂ ವ್ಯಮೋಚಯದಹೇರ್ಮುನಿಶಾಪತೋಽಮುಂ
ಕೃಷ್ಣೋಡವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 15..
ಯೋಽಹನ್ನರಿಷ್ಟಮಸುರಂ ವೃಷಭಾಕೃತಿಂ ಸ್ವಾನ್
ಸಂತ್ರಾಸಯಂತಮಪಿ ಕೇಶಿನಮಶ್ವರೂಪಂ .

ಶ್ರೀನಾರದೋದಿತಸಮಸ್ತಮಹಾಪದಾನಃ
ಕೃಷ್ಣೋಽವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 16..
ಅಕ್ರೂರಮಾಗತಮಕೃತ್ರಿಮಭಕ್ತಿಭಾಜಂ
ಯೋಮಾನಯನ್ ಸಹಬಲೋ ಮಧುರಾಂ ಪ್ರಯಾತಃ .
ಮಾರ್ಗೇ ಪ್ರದರ್ಶ್ಯ ಪರಮಂ ಮಹಿಮಾನಮಸ್ಮೈ
ಕೃಷ್ಣೋಽವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 17..
ದುರ್ವಾದಿನಂ ರಜಕಮಾಶು ನಿಪಾತ್ಯ ಕುಬ್ಜಾ -
ಮೃಜ್ವೀಂ ವಿಧಾಯ ಚ ಸುದಾಮಕವಾಯಕಾಭ್ಯಾಂ .

ದತ್ತ್ವಾ ವರಂ ಸಪದಿಯಃ ಪ್ರಬಭಂಜ ಚಾಪಂ
ಕೃಷ್ಣೋಽವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 18..
ಹತ್ವಾ ಗಜಂಝಟಿತಿ ರಂಗಗತಃ ಸರಾಮ-

ಶ್ಚಾಣೂರಮುಷ್ಟಿಕಮುಖಾನ್ ವಿನಿಹತ್ಯ ಮಲ್ಲಾನ್ .

ಕಂಸಂ ಗುರುದ್ರುಹಮಹನ್ ಸಹ ಸೋದರೈರ್ಯಃ
ಕೃಷ್ಣೋಽವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 19..
ಕೃತ್ವಾ ಚ ಬಂಧನಗತೌ ಪಿತರೌ ವಿಮುಕ್ತೌ
ನಂದಂ ವಿಸೃಜ್ಯ ಸಹ ಬಂಧುಜನೈವ್ರಜಾಯ .

ಮಾತಾಮಹಂಯದುಕುಲಸ್ಯ ಪತಿಂ ವ್ಯಧಾದ್ಯಃ
ಕೃಷ್ಣೋಡವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 20..
ಗರ್ಗಾತ್ ಕೃತೋಪನಯನೋ ವ್ರತಮಾಸ್ಥಿತೋ ಯಃ
ಸಾಂದೀಪನಿಂ ಗುರುಮುಪೇತ್ಯ ಗೃಹೀತವಿದ್ಯಃ .
ತಸ್ಮೈ ಮೃತಾರ್ಭಕಮದಾದ್ಘೃತಪಾಂಚಜನ್ಯಃ
ಕೃಷ್ಣೋಽವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 21..
ಆಶ್ವಾಸ್ಯ ಗೋಪವನಿತಾಜನಮುದ್ಧವೇನ
ಗತ್ವಾ ಗೃಹಂ ರಮಯತಿ ಸ್ಮ ವಿತೀರ್ಣಗಂಧಾಂ .

ಶ್ವಾವಲ್ಕಿನಾ ಹೃತಪೃಥಾತ್ಮಜಸಂಕಟೋ ಯಃ
ಕೃಷ್ಣೋಽವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 22..

ಶ್ರೀಕೃಷ್ಣಮುಕ್ತಕಂ

ಯೋ ಮಾಗಧೇನ ಸಮುಪಾಹೃತಭೂಮಿಭಾರಂ
ಪ್ರಾಪ್ತಾಹವೋಪಕರಣೋ ಬತ ಚಿತ್ರಯುದ್ಧಂ .

ಕೃತ್ವಾಗ್ರಜೇನ ರಹಿತೋ ಬಹುಶೋ ಜಹಾರ (ಸಹಿತೋ)
ಕೃಷ್ಣೋಽವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 23..
ರುದ್ಧೇ ಪುರೇ ಯವನಕೇನ ಪುರೀಂ ವಿಧಾಯ
ಯೋ ದ್ವಾರಕಾಂ ಸ್ವಜನಮತ್ರ ನಿವೇಶ್ಯ ಹೃಷ್ಟಃ .
ಮ್ಲೇಚ್ಛಂ ಚಕಾರ ಮುಚುಕುಂದಹಗಗ್ನಿದಗ್ಧಂ
ಕೃಷ್ಣೋಽವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 24..
ಮಾಂಧಾತೃಸೂನುಮನುಗೃಹ್ಯ ಜರಾಸುತಾಯ
ದತ್ತ್ವಾ ಜಯಂ ಶ್ರುತವಿದರ್ಭಸುತಾಭಿಲಾಷಃ .
ತಾಂ ರಾಕ್ಷಸೇನ ವಿಧಿನೋದವಹಚ್ಛ್ರಿಯಂಯಃ
ಕೃಷ್ಣೋಽವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 25..
ಲಬ್ಧ್ವಾ ತು ಶಂಬರಹೃತಂ ತನಯಂ ಸ್ಮರಂ ಯಃ
ಕೃತ್ವಾ ಪ್ರಯತ್ನಮಯಶಃಪರಿಮಾರ್ಜನಾಯ .

ಸಾತ್ರಾಜಿತೀಮಪಿ ಚ ಜಾಂಬವತೀಮವಾಪ
ಕೃಷ್ಣೋಽವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 26..
ಹತ್ವಾ ಸ್ಯಮಂತಕಕೃತೇ ದಯಿತಾಪಿತೃಘ್ನ-
ಮಕ್ರೂರಸೀರಿಹೃದಿಕಾತ್ಮಜಸತ್ಯಭಾಮಾಃ .
ಕ್ಷುಬ್ಧಾಃ ಪ್ರಸನ್ನಮನಸಶ್ಚ ಕೃತಾ ಹಿಯೇನ
ಕೃಷ್ಣೋಽವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 27..
ಕಾಳಿಂದ್ಯವಿಂದತ ಪತಿಂ ಮಿಹಿರಾತ್ಮಜಾ ಯಂ
ವಿಂದಾನುವಿಂದಸಹಜಾಪಿ ಚಮಿತ್ರವಿಂದಾ .

ಬದ್ಧರ್ಷಭಂ ಸಪದಿ ನಾಗ್ನಜಿತೀ ಚ ಸತ್ಯಾ
ಕೃಷ್ಣೋಽವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 28..
ಭದ್ರಾಂ ಚ ಕೇಕಯಪತೇಸ್ತನಯಾಮುವಾಹ
ಭಿತ್ತ್ವಾ ಚ ಲಕ್ಷಮಪರೈರ್ನರ ಪೈರಭೇದ್ಯಂ .

ಮದ್ರಾಧಿಪಸ್ಯ ತನಯಾಮಪಿ ಲಕ್ಷಣಾಂ ಯಃ
ಕೃಷ್ಣೋಽವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 29..
ಭೌಮಂ ನಿಹತ್ಯ ಸಮುರಂ ತದುಪಾಹೃತಾನಾಂ
ಸ್ತ್ರೀಣಾಂ ತು ಷೋಡಶಸಹಸ್ರಮುದಾವಹದ್ಯಃ .
ತಾಭಿಃ ಪೃಥಗೂಗೃಹಗತಾಭಿರರಂಸ್ತ ವೈ ಯಃ
ಕೃಷ್ಣೋಽವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 30..

ದಾತುಂ ತು ಭೌಮಹೃತಕುಂಡಲಮಿಂದ್ರಮಾತ್ರೇ
ಸ್ವರ್ಗಂ ಗತಃ ಖಗವರೇಣ ಸಸತ್ಯಭಾಮಃ .
ಯಃ ಸ್ವಸ್ತರುಂ ಸಹ ಮದೇನ ಜಹಾರ ಶಚ್ಯಾಃ
ಕೃಷ್ಣೋಽವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 31..
ಆನರ್ತನಾಥತನಯಾಪತಿನಾಗ್ರಜೇನ
ಯೋ ದ್ವಾರಕಾಮಧಿವಸನ್ ನಿಜವಲ್ಲಭಾಸು .

ಏಕೈಕಶೋ ದಶ ದಶಾಜನಯತ್ ತನೂಜಾನ್
ಕೃಷ್ಣೋಽವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 32..
ಯಸ್ತ್ವರ್ಜುನೇನಯತಿವೇಷನಿಗೂಹಿತೇನ
ದುರ್ಯೋಧನಪ್ರಿಯಕೃತಂ ಹಲಿನಂ ಪ್ರತಾರ್ಯ .

ಭದ್ರಾಂ ಸ್ವಸಾರಮಪಹಾರಿತವಾನ್ ಸುಭದ್ರಾಂ
ಕೃಷ್ಣೋಽವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 33..
ಇಂದ್ರಾತ್ಮಜೇನ ಸಹ ಖಾಂಡವಮಗ್ನಿದಗ್ಧಂ
ಕೃತ್ವಾ ಮಯಂ ಚ ಪರಿರಕ್ಷ್ಯ ಸಭಾಮನೇನ .

ಯೋಽಕಾರಯತ್ ಪ್ರಿಯಕೃತೇ ಖಲು ಧರ್ಮಸೂನೋಃ
ಕೃಷ್ಣೋಽವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 34..
ಭೀಮೇನ ಮಾಗಧನೃಪಂ ಯುಧಿ ಘಾತಯಿತ್ವಾ
ತದ್ಬದ್ಧಭೂಪತಿಗಣಾಂಶ್ಚ ವಿಸೃಜ್ಯ ಭಕ್ತಾನ್ .

ಯೋಽಯಾಜಯತ್ಋತುವರೇಣ ಹಿ ಧರ್ಮಸೂನುಂ
ಕೃಷ್ಣೋಽವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 35..
ಹತ್ವಾ ತು ಚೈದ್ಯಪೃಥಿವೀಪತಿದಂತವಕ್ರಾ-
ವಾಜನ್ಮನಃ ಪ್ರಭೃತಿ ಸಂಭೃತಮತ್ಸರೌ ಯಃ .
ತುಷ್ಟೋ ಬಭೂವ ಕೃತಕೃತ್ಯತಯಾತಿಮಾತ್ರಂ
ಕೃಷ್ಣೋಽವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 36..
ಸಾಲ್ವಂ ಸಸೌಭಮಖಿಲಾನಪಿಮೋಹಯಂತಂ
ಹತ್ವಾ ಸಸೈನ್ಯಮಪಿ ಪೌಂಡ್ರಕಕಾಶಿಪೌ ಯಃ .
ಚಕ್ರೇ ಚ ಕಾಶಿನಗರೀಂ ನಿಜಚಕ್ರದಗ್ಧಾಂ
ಕೃಷ್ಣೋಡವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 37..
ಆಕೃಷ್ಟನೀಲಸರಿತಾ ವಿವಿದಾಂತಕರ್ತ್ರಾ
ಸಾಂಬಾಪಕಾರವಿಷಮೀಕೃತಹಸ್ತಿನೇನ ! .

ಯಸ್ತ್ವಗ್ರಜೇನ ಸಹ ರಂಜಿತವಾಂಸ್ತ್ರಿಲೋಕೀಂ
ಕೃಷ್ಣೋಡವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 38..

ಅಜ್ಞಾತಭೂಮಿಸುರಧೇನ್ವಪಹಾರದೋಷಾತ್
ಸಂಪ್ರಾಪ್ತಕೂಪವಸತಿಂ ಕೃಕಲಾಸರೂಪಂ .

ಉದ್ಧೃತ್ಯಯೋ ಗಮಿತವಾನ್ ನೃಪತಿಂ ನೃಗಂ ಸ್ವಃ
ಕೃಷ್ಣೋಽವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 39..
ಮಾಯಾವಲೋಕನಕುತೂಹಲತೋಽಭಿಯಾತಂ
ಧರ್ಮಂ ಗೃಹಸ್ಥವಿಹಿತಂ ಬಹುಧಾ ಪ್ರದರ್ಶ್ಯ .

ಚಕ್ರೇ ಪ್ರಸನ್ನಮನಸಂ ಖಲು ನಾರದಂಯಃ
ಕೃಷ್ಣೋಽವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 40..
ಶ್ರುತ್ವಾ ನಿರುದ್ಧಮನಿರುದ್ಧಮುಪೇತ್ಯ ಬಾಣಂ
ಜಿತ್ವಾ ವೃಷಧ್ವಜಗಿರಾ ತಮಥಾನುಗೃಹ್ಯ .
ಪ್ರತ್ಯಾನಯತ್ ಸಪದಿ ಪೌತ್ರಮುಷಾನ್ವಿತಂ ಯಃ
ಕೃಷ್ಣೋಽವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 41..
ದಾರಿದ್ರ್ಯತಪ್ತದಯಿತಾವಚಸಾ ಸಮೇತಂ
ಸ್ವಸ್ಮೈ ಪ್ರದತ್ತಪೃಥುಕಪ್ರಸೃತಿಂ ಕುಚೇಲಂ .

ಭೂತ್ಯಾ ಜಿತಾಮರಪತಿಂ ಕೃತವಾನ್ ಕ್ಷಣಾದ್ಯಃ
ಕೃಷ್ಣೋಽವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 42..
ಸೂರ್ಯೋಪರಾಗಸಮಯೇ ಭೃಗುವರ್ಯತೀರ್ಥ-
ಸ್ನಾನಾರ್ಥಮಾಗತನೃಪರ್ಷಿಸುಹೃತ್ಸಮಾಜೇ .

ಯಜ್ಞೋತ್ಸವಂ ಸಮತನೋದೃಷಿಭಿಃ ಪಿತುರ್ಯಃ
ಕೃಷ್ಣೋಽವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 43..
ಮಾತ್ರೇ ತು ಕಂಸನೀಹತಾಂಸ್ತನಯಾನ್ ಪ್ರದರ್ಶ್ಯ
ವೈದೇಹಭೂಪತಿವೃಷಶ್ರುತದೇವವಿಪ್ರೌ .
ಅನ್ವಗ್ರಹೀದ್ಯುಗಪದೇತ್ಯ ಗೃಹಂ ತಯೋರ್ಯಃ
ಕೃಷ್ಣೋಽವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 44..
ಉತ್ಪಾದ್ಯ ಘೋರಸಮರಂ ಕುರುಪಾಂಡವಾನಾಂ
ಭಾರಂ ಭುವೋ ಬತ ಜಹಾರ ನಿರಾಯುಧೋ ಯಃ .
ಧರ್ಮಾತ್ಮಜಂ ಚ ಜಯಿನಂ ಕೃತವಾನ್ ಸಧರ್ಮಂ
ಕೃಷ್ಣೋಽವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 45..
ತೀರ್ಥಾಪ್ಲುತೇ ಮುನಿಜನೋಜ್ಝಿತಸೂತಹತ್ಯಂ
ಸ್ವಿಷ್ಟಕ್ರತುಂ ನಿಹತವಲ್ಕಲಮಪ್ರಜಂಯಃ .
ಆನಂದಯಚ್ಚಿರವಿಯುಕ್ತಮುಪೇತ್ಯ ಹೃಷ್ಟಃ
ಕೃಷ್ಣೋಽವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 46..

ಜ್ಯೇಷ್ಠೇನ ರುಕಮಿಣಿ ಹತೇಽತಿಬಲೇಽಕ್ಷಗೋಷ್ಠಯಾಂ
ಕಾಲಿಂಗಭೂಪದಶನಾಂಶ್ಚ ನಿಪಾತ್ಯ ಸೇಷಾತ್ .

ಸಂಚಪ್ರಿಯಾಂಚ ಸಮರಂಜಯಮಾತ್ಮನಾ ಯಃ
(ತಂಚಪ್ರಿಯಾಂ ಚ ಸಮರಂಜಯದಾತ್ಮನಾ ಯಃ)
ಕೃಷ್ಣೋಽವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 47..
ಪಾರ್ಥೇನಯಃ ಸಹ ಪದಂ ಪರಮಂ ಸ್ವಮೇತ್ಯ
ಸ್ವೀಕೃತ್ಯ ನಷ್ಟತನಯಾನ್ ದ್ವಿಜಪುಂಗವಾಯ .

ದತ್ತ್ವಾ ವಯಸ್ಯಮಕರೋತ್ ಸಫಲಪ್ರತಿಜ್ಞಂ
ಕೃಷ್ಣೋಽವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 48..
ಮೂರ್ತ್ಯಾ ಗಿರಾ ಮಧುರಯಾ ಸ್ಮಿತವೀಕ್ಷಣಾದ್ಯೈ-
ರಾಕೃಷ್ಟಸರ್ವಕರಣಾಃ ಸಕಲಾಶ್ಚ ದೇವ್ಯಃ .
ಆನಂದವಾರಿಧಿಗತಾ ನ ವಿದುರ್ಯತೋಽನ್ಯತ್
ಕೃಷ್ಣೋಽವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 49..
ಯೋ ವಿಪ್ರಶಾಪಹತಮಾತ್ಮಕುಲಂ ನಿಶಮ್ಯ
ವೈರಾಗ್ಯಯುಕ್ತಮನಸೌ ಪಿತರೌ ಮುಮುಕ್ಷೂ .

ಶ್ರೀನಾರದೇನ ಕೃತವಾನ್ ವಿದಿತಾತ್ಮತತ್ತ್ವೌ
ಕೃಷ್ಣೋಽವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 50..
ಪ್ರೋವಾಚಯಃ ಸ್ವಮತಮುತ್ತಮಮುದ್ಧವಾಯ
ಯಂ ಸೂರಯೋ ಜಗತಿ ಭಾಗವತಂ ವದಂತಿ .

ಪೀತಾಸವಂ ಚ ಕೃತವಾನ್ ಕುಲಮಾತ್ಮಶೇಷಂ
ಕೃಷ್ಣೋಽವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 51..
ಕೀರ್ತಿ ವಿತತ್ಯ ಭುವನೇ ಸಕಲಾಘಹಂತ್ರೀಂ
ಯೋ ದೈವತೈರನುಮತೋ ಭವಪದ್ಮಜಾದ್ಯೈಃ .
ವ್ಯಾಧೇನ ವಿದ್ಧಚರಣೋ ಗತವಾನ್ ಸ್ವಕಾಷ್ಠಾಂ
ಕೃಷ್ಣೋಽವತಾತ್ ಮ ಭಗವಾನ್ ಹೃದಯಸ್ಥಿತೋ ನಃ .. 52..
ಶ್ರೀಕೃಷ್ಣಮುಕ್ತಕಮಿದಂ ಪಠತಾಂ ಜನಾನಾಂ
ಯಃ ಪಾತಕಾನಿ ಸಕಲಾನಿ ವಿಧೂಯ ಸದ್ಯಃ .
ಭಕ್ತಿಂ ಸ್ಥಿರಾಂ ಸ್ವವಿಷಯಾಂ ವಿದಧಾತಿ ತುಷ್ಟಃ
ಕೃಷ್ಣೋಽವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 53..
ಗೋಪಾತ್ಮಜಾ ವ್ರತಕೃಶಾಃ ಪರಿಹಾಸಪೂರ್ವಂ
ಯೋಽನ್ವಗ್ರಹೀತ್ ತದಭಿಲಾಷಸಮರ್ಥನೇನ .

ಚಕ್ರೇ ಚಯೋ ದ್ವಿಜಸತೀಃ ಸಫಲಾತ್ಮಭಕ್ತೀಃ

ಕೃಷ್ಣೋಽವತಾತ್ ಸ ಭಗವಾನ್ ಹೃದಯಸ್ಥಿತೋ ನಃ .. 54..
ಕೃಷ್ಣಃ ಕೃಷ್ಣಃ ಕೃಷ್ಣ ಇತ್ಯಂತಕಾಲೇ
ಜಲ್ಪನ್ ಜಂತುರ್ಜೀವಿತಯೋ ಜಹಾತಿ .

ಆದ್ಯಃ ಶಬ್ದಃ ಕಲ್ಪತೇ ತಸ್ಯ ಮುಕ್ತ್ಯೈ
ವ್ರೀಳಾನಮ್ರೌ ತಿಷ್ಠತೋಽನ್ಯಾವೃಣಾರ್ಥೌ .. 55..

ಇತಿ ಶ್ರೀಕೃಷ್ಣಮುಕ್ತಕಂ ಸಂಪೂರ್ಣಂ .

